
	Հարգելի պարոն Խաչատրյան
Ձեր 25.08.2022թ. N 01/16.1/6872-2022 գրությամբ ներկայացված «Հայաստանի Հանրապետության  կառավարության 2021 թվականի դեկտեմբերի 23-ի N 2121-ն որոշման մեջ փոփոխություններ կատարելու և գնման ընթացակարգ սահմանելու  մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ, որով առաջարկվում է 1043 «Բարձր տեխնոլոգիական արդյունաբերության էկոհամակարգի, թվայնացման և շուկայի զարգացման» ծրագրի 11009 «Ձեռներեցության տեխնոլոգիական էկոհամակարգ» միջոցառման շրջանակում 100.0 մլն դրամի հոդվածային փոփոխություն կատարել՝ միջոցառման «Ներուժ» բաղադրիչի իրականացման համար, հայտնում ենք հետևյալը.
Նախագծի 2-րդ կետով առաջարկվում է թույլատրել նախարարությանը՝ ծառայությունների ձեռքբերումն իրականացնել հրատապության հիմքով պայմանավորված մեկ անձից գնման ձևով, կոնկրետ կազմակերպություններից:
Հարկ է նշել, որ «Գնումների մասին» օրենքի 3-րդ հոդվածի համաձայն օրենքի նպատակն է ապահովել գնումների գործընթացի տնտեսող, արդյունավետ և օգտավետ իրականացումը, ինչպես նաև պայմանագրի կնքման նպատակով մասնակիցների շրջանակի ընդլայնում և նրանց միջև մրցակցության խրախուսումը:
	Ավելին, գործող կարգավորումները (ՀՀ կառավարության 04/05/2017թ. N 526-Ն որոշմամբ հաստատված կարգի 23-րդ կետի 5-րդ ենթակետի գ» պարբերություն) պատվիրատուին տալիս են հնարավորություն առանց ՀՀ կառավարության կողմից թույլտվություն ստանալու հանգամանքի, հրատապ կարիքի բավարարումն իրականացնել մեկ անձից գնման ձևով՝ ընթացակարգի կազմակերպումն իրականացնելով էլեկտրոնային գնումների համակարգի միջոցով: Պայմանագիրը հնարավոր է կնքել 8-10 օրվա ընթացքում: 
	Ամփոփելով նշվածը՝ առաջարկում ենք խմբագրել Նախագիծը և որպես ավելորդ դրույթ հանել Նախագծի 2-րդ կետը, նկատի ունենալով, որ ՀՀ բարձր տեխնոլոգիական արդյունաբերության նախարարությունը ընթացակարգերը կկազմակերպի հրատապության հիմքով պայմանավորված մեկ անձից գնման ձևով՝ առանց գործող կարգավորումների նկատմամբ բացառություններ սահմանելու հանգամանքի: Այս պարագայում ընթացակարգերին մասնակցելու հնարավորություն կունենա հրավերին պահանջներին բավարարող ցանկացած մասնակից:

